
JPA(BGE)223/5/4-3 (  27   )           No. Siri  

 

 

KERAJAAN MALAYSIA  

 

SURAT PEKELILING PERKHIDMATAN BILANGAN 15 TAHUN 2007 

 

PENJELASAN MENGENAI PELAKSANAAN PEMBERIAN 
KEMUDAHAN PAKAIAN ISTIADAT, BANTUAN BAYARAN 

PAKAIAN BLACK TIE DAN BAYARAN PAKAIAN MENGHADIRI 
UPACARA RASMI 

 
 
TUJUAN 
 

1.      Surat Pekeliling Perkhidmatan ini bertujuan untuk menjelaskan kaedah pelaksanaan 

kemudahan Bayaran Pakaian Istiadat, Bantuan Bayaran Pakaian Black Tie dan Bayaran 

Pakaian Menghadiri Upacara Rasmi. 

 

LATAR BELAKANG 

 

2.  Peraturan berkaitan kemudahan Bayaran Pakaian Istiadat, Bantuan Bayaran Pakaian 

Black Tie dan Bayaran Pakaian Menghadiri Upacara Rasmi adalah sebagaimana yang 

ditetapkan dalam Pekeliling Perkhidmatan Bilangan 16 Tahun 2007. 

PELAKSANAAN 

 

3. Bagi memastikan pemberian kemudahan pakaian ini dilaksanakan dengan teratur, 

beberapa perkara dijelaskan seperti berikut: 

 

i. komponen Pakaian Black Tie kepada pegawai wanita adalah baju kurung/ 

kebaya beserta selendang atau pakaian petang (evening dress) termasuk beg 

tangan dan kasut; 

 

ii. pegawai yang menerima bintang atau pingat dalam Majlis-majlis Istiadat 

Pengurniaan Bintang dan Pingat Persekutuan/ Negeri dan membawa pasangan 

bukan pegawai Perkhidmatan Awam, tuntutan Bayaran Pakaian Menghadiri 

Upacara Rasmi bagi pasangannya hendaklah dikemukakan kepada jabatan 

pegawai; 

 

iii. pegawai yang hadir sebagai pasangan kepada penerima bintang atau pingat 

dalam Majlis-majlis Istiadat Pengurniaan Bintang dan Pingat Persekutuan/ 

Negeri, tuntutan Bayaran Pakaian Menghadiri Upacara Rasmi hendaklah 

dikemukakan kepada jabatan pegawai;  

 

iv. pegawai hanya dibenarkan untuk menuntut Bayaran Pakaian Menghadiri 

Upacara Rasmi setiap tiga (3) tahun sekali.  Sebagai contoh, sekiranya 

pegawai telah diberi kemudahan Bayaran Pakaian Menghadiri Upacara Rasmi 

bagi tujuan bertugas di Parlimen/ Dewan Undangan Negeri, maka pegawai 

tidak lagi layak diberi kemudahan tersebut untuk tujuan menerima pingat/ 

hadir sebagai pasangan kepada penerima pingat dalam tempoh tiga (3) tahun 

daripada tarikh diberi kemudahan Bayaran Pakaian Menghadiri Upacara 

Rasmi berkenaan; dan 

 

v. pasangan pegawai bagi maksud menghadiri upacara rasmi adalah merujuk 

kepada suami atau isteri pegawai. 

TARIKH KUAT KUASA 

 

4. Surat Pekeliling Perkhidmatan ini berkuat kuasa mulai 1 Oktober 2007. 

 

PEMAKAIAN 

5. Tertakluk kepada penerimaannya oleh pihak berkuasa masing-masing, peruntukan 

Surat Pekeliling Perkhidmatan ini pada keseluruhannya dipanjangkan kepada semua 

Perkhidmatan Negeri, Pihak Berkuasa Berkanun dan Pihak Berkuasa Tempatan. 

 

"BERKHIDMAT UNTUK NEGARA" 

 
( DATUK AB. KHALIL BIN AB. HAMID )  
Timbalan Ketua Pengarah Perkhidmatan Awam (Pembangunan) 
Malaysia 
  

 

JABATAN PERKHIDMATAN AWAM 
MALAYSIA 
PUTRAJAYA 
           

6 November 2007 

 

 

Semua Ketua Setiausaha Kementerian 
Semua Ketua Jabatan Persekutuan 
Semua Y.B. Setiausaha Kerajaan Negeri 
Semua Pihak Berkuasa Berkanun 
Semua Pihak Berkuasa Tempatan 

